
 

 

Loron Matak Loos

Verde iha enerjia barak. Nia lakohi toba meudia! Loron ida, nia deside
halai. Hafoin nia halimar iha loron manas uitoan, Verde kole no hakarak
fila bá uma. Maibé, nia lakon! Oinsá nia bele bá fali uma no hasoru nia

apá?

Verde lakohi toba meudia. Ohin loron, nia hakarak sa'e ai.

Ai sira la presiza toba meudia.

Ai sira bele halimar iha loron tomak.

Ai sira presiza sai matak.

Uh-oh. Apá la hetan Verde.

Nia subar hela iha ai sira-nia leet.

Nia kontente tebes atu sai ai.

Maibé ida ne'e manas uitoan bainhira halimar iha loro-matan okos, loos
ka lae?

Afinál, manas loos.

Saida mak Verde tenke halo?

Saida mak Verde tenke halo?

Verde tenke bá fali uma no hasoru nia apá?

Maibé, nia uma iha ne'ebé? Verde lakon ona!

Verde nia apá buka nia. Verde la'o nafatin too nia hetan mota ida.

Kole no tauk, Verde tanis. Nia matan-been monu ba mota no halo bee
sa'e.

Sidade laran nakonu ho bee.

Ah! Verde iha hanoin ida. Nia sei hakerek mensajen ba nia apá iha nia
tahan.

Mundu matak mós ajuda nia.

Obrigadu ba mundu matak, Verde nia apá hetan ona nia mensajen.

Verde nia apá hetan nia!

APÁ!!!VERDEEE!!!

Verde kole loos. Agora, buat hotu ne'ebé nia hakarak mak toba meudia.

                            27 / 33



 

  
"Verde, hadeer no prepara bá eskola ona!", nia apá bolu."Lae," Verde
dehan. "Ha'u sai busa ohin loron. Busa la bele bá eskola sedu." 25 /28

Etapa 8 atu sai ai (hakerek no aprezenta husi Verde):(1) Buka vazu(2)
Ense ho rai(3) Hatama ita-boot nia ain iha laran(4) Lolo liman rua halo
loos

(5) Rega ai(6) Aumenta fertilizasaun(7) Hein(8) Ta-da! Parabéns, agora
ita-boot sai ai.

Atensaun: Dalaruma, iha insidente balun ne'ebé la kompletu, hanesan
tuirmai:(1) La troka nafatin(2) Tarak iha isin-lolon(3) Sai toos hanesan
ai(4) Sai ai-laran, Oppss! Koko filafali.

